
REGULAMENTO CAMPIONATO AUTONÓMICO ESCOLAR 2023 
 
1.- CLUB ORGANIZADOR, DATAS e LUGARES 

 • Data: 6 de maio de 2023 ás 10:30h 

 • Lugar: Predio IES Universidade Laboral de Ourense 

 • Clubs organizadores: A.D. Limiactiva e Club Peña Trevinca Barco 

 

2.- CATEGORÍAS  

• Categoría INFANTIL: masculina e feminina (nacidos en 2009 e 2010).  

• Categoría CADETE: masculina e feminina (nacidos en 2007 e 2008).  

• Categoría XUVENIL: masculina e feminina (nacidos en 2005 e 2006). (So federados/as)  

 

3.- PARTICIPANTES 

Teñen dereito a participar as cinco persoas con mellor puntuación en cada categoría clasificadas nos 

respectivos Campionatos Provinciais Escolares 2023. 

Teñen dereito a participar os tres primeiros equipos clasificados, en cada categoría, de centros escolares nos 

respectivos Campionatos Provinciais de Galicia. Seguindo isto, por cada provincia clasificaranse 12 equipos en total (3 

de infantil masculino, 3 de infantil feminino, 3 de cadete masculino e 3 de cadete feminino), e haberá en total un 

máximo de 240 participantes por equipos de centros escolares. Cada equipo pode estar composto por un máximo de 

cinco orientadores. 

Teñen dereito a participar nas categorías infantil, cadete e xuvenís os orientadores e orientadoras federadas 

que cumpran os requisitos de idade, inscribíndose a través do seu club.  

 

4.- LICENZA 

• A participación esixe estar en posesión da licenza federativa, ben de tempada ben de proba/día.  

• Os orientadores e orientadoras sen licenza de tempada correrán con licenza de proba/día, facéndose cargo 

a FEGADO do custo da mesma. 

 

5.- INSCRICIÓN 

Gratuíta para todos os participantes, facéndose cargo a FEGADO dos custos da mesma. Os centros escolares 

con equipos e/ou participantes clasificados deberán confimar a súa participación no Campionato Galego á maior 

brevidade posible e sempre cumprindo as datas de inscripción sinaladas no correspondente Boletín. 

Os clubes organizadores dos Campionatos Provinciais enviarán a listaxe de equipos clasificados de candasúa 

provincia ao Club organizador do Campionato Autonómico Escolar, Club Peña Trevinca Barco, adxuntando o 

formulario correspondente, despois de confirmar a participación cos centros clasificados. 

Todos os menores federados e federadas nas categorías Infantil, Cadete e Xuvenil (femenino e masculino) 

poderán participar no Campionato Autonómico Escolar 2023. Os seus correspondentes clubes deberán confimar a 

súa participación á maior brevidade posible e sempre cumprindo as datas e formulario de inscripción sinalados no 

correspondente Boletín. 

 

 

 

mailto:info@fegado.es


 

Federación Galega de Orientación 
Fotógrafo Luis Ksado, 17 (Casa do Deporte) • 36209 VIGO (Pontevedra) 

www.fegado.es • info@fegado.es 

 

6.- DESPRAZAMENTO 

A cargo das persoas participantes. 

 

7.- TARXETA ELECTRÓNICA SPORTIDENT 

Para o rexistro de paso por cada control de carreira todo/a corredor/a debe levar unha tarxeta SportIdent. O 

club organizador asignará gratuitamente unha tarxeta electrónica SportIdent a quen careza dela. 

 

8.- MATERIAL PROHIBIDO NO MOMENTO DE REALIZAR A PROBA 

Os únicos elementos de apoio para a navegación autorizados son o mapa que aportará a organización e o 

compás que deberá levar cada participante. Prohíbese, en toda a zona decarreira, a utilización de dispositivos que 

aporten datos xeográficos a modo de elementos de apoio para a navegación. 

 

9.- PROTECCIÓN DE DATOS E IMAXE 

Coa participación, os titores legais do/os menor/es, autorizan á publicación de imaxes nas que apareza 

individualmente ou en grupo. Ditas imaxes poderán ser publicadas nas redes sociais, publicidade e publicacións 

escritas relacionadas co evento. 

 

10.- PROTOCOLO COVID 

O Campionato Galego rexiranse polo Protocolo FISICOVID da FEGADO. 

 

11.- CLASIFICACIÓN PARA O CAMPIONATO AUTONÓMICO 

Haberá dúas clasificacións: 

Clasificación individual: Unha clasificación por categoría segundo o tempo ou puntuación acadada na 

carreira. As tres persoas con mellor puntuación en cada categoría gañarán cadanseu premio. A persoa con 

mellor puntuación en cada categoría proclamarase Campión ou Campioa Galega Escolar de Orientación a Pé. 

Clasificación por equipos: En cada categoría asignarase 1 punto ao primeiro clasificado, 2 ao segundo, 3 ao 

terceiro e así sucesivamente. A clasificación por equipos formarase coas puntuacións dos 3 mellores 

clasificados individuais en cada categoría sendo Campión Galego Escolar de Orientación a Pé o equipo que 

menos puntos acade en cada categoría. 

O resultado no Campionato Galego Escolar de Orientación a Pé é un dos criterios de selección dos 

orientadores e orientadoras federados para o Campionato de España de Seleccións Autonómicas (CESA) propostos 

para a decisión técnica. 

 

12.- PREMIOS 

As tres persoas con mellor puntuación en cada categoría levarán o correspondente premio. 

Os tres primeiros equipos clasificados de centros escolares en cada categoría recibirán trofeo, diploma ou 

medalla que lles acredite como Equipo Campión Galego de Centros Escolares de Orientación 2023. Estes premios 

entregaranse ao finalizar a xornada seguindo o programa e horario previstos. Cómpre que todos os centros e 

participantes estean presentes na entrega de premios.  

